
magenan tu tamasaz

tunganin pal’u’un han maklang tu qani’anan, nakitnga’in munhan
kaku’ masipul, manahip pa is’ang antala kabaqlu tu sinipulan, maca
kitnga’in masipul la na taukin nam ma pangka, na min’unikin cam
masitogas han kaku’.

kabaglu tu sinipulan, cesan ni baqlu tu kucusinsi’, maga baqlu tu
kucusinsi’ a Bunun, madaqvas masambut sadu’an maganglac unzu’,
Matagenan malkacia pantu’, qala heza’ nam ma kepisingan han kucusinst’,
opa kivisi’ malkacia inam sinipulan tu is’ang, kivisi’ sadu inam
sinhuzanghuzang han kaku’ tu igumican, mopata nam ma kabaglu tu
sinipulan.
kitnga’in munkaku’ masipul taukin pangka, namuazing tasa’qamisan han
kaku’ isnava’an, nasiking munhan kaucong, pangga na asa tu minmantuk
minqasmav masiplu. Heza’ tu tastuqani’an mal’u isnava’an, tan’a lukla ca
sinsi’ tupa tu, maqa luklaca ngan na munhana dangi’an kucusinsi’ ta kilim
mi kucusinsi’, Qecul, Tokduz, Lian, Umin, Lumav, Lukus, cikopa ka
luklacan ngan na kava munhan kucusinsi’ ta.

matukahan dangi’an kucusinsi’ a, makaming a is’ang mapising, opa na

muc’anang pasadages si kucusinsi’, ni amin cam qanciap tu ma’aq tu
sinkukuza cuna, luklacan cam punhan kucusinsi’ ti, han hilav vi kucusinsi’
tititi’ a 1s’ang mapising mukumbu. than cam hilav tupa tu, kucusinsi’ sumin
cam. minahan niap kumbu’ tupa tu, mukumbu’a tun. to’un zaku ka hilav
mapising nga mata sadu cia ka, ai! sadu cak matesgang nga dages sandoglac
ca nipun magenan sadu zami, tupa tu lungqu’a, maqga is’ang nga tinnac’ak,
uka’in na mapising tu iniliskinan munkumbu’.

tinan’a amin ihan acang madadengaz palcicia kucusinsi’ talmidung tu
linigeban. tan’a tu malmananu’ dau pismali’, madau ka sinludaq mali’ a
masqung nga masogbung papasting nga mali’, kalicoqcoq nitu maqtu
tagdutan, opa idadaza dauka sinsantohul cia maca maludaqg mali. asa amin
cak pismali’.

sadu matesqang masaningsing magenan tu kucusinsi’, tan’a amin
sin’encun cia tu qalinga ka, muhimul li ten’an han madadengaz tu qalinga,
mukumbu han inak tu is’ang cin inliskinan. minitudip pin’uni’un zaku ka
kucusinsi’ inak sisilian tu bunun miqumic. icia epi genan ni kucusinsi’ tu

tamasaz, min’uni inak macial tu iniliskinan.

